  “Балауса” балабақшасында 1 мамыр Қазақстан халқының бірлігі күні мерекесі қарсаңында топтар арасында “Дос болайық бәріміз” атты фестивалі 
өтті.Бұл фестивалді өткізудегі мақсат балаларға Қазақстанда әр түрлі ұлт өкілдерінің тату тәтті бейбіт өмір сүріп жатқандығын түсіндіру .Қатысушы топтар “Балапан” тобы өзбек ұлты, “Күншуақ” тобы украин, “Құлыншақ” тобы орыс ұлты, “Тұлпар” тобы қазақ халқының ұлттық киімдерін киіп шықты. Бірінші бөлімде әр ұлт өздерін  таныстырды, балалар өздерінің тақпақтарын айтты.Екінші бөлімде сол ұлттың билерін билеп,ойындарын ойнап,көңілдерін көтерді.Үшінші бөлімде үйден әзірлеп әкелген ұлттық тағамдарын таныстырды.Ертеңгілік соңында балалар “Әрқашан күн сөнбесін” әнін орындады.«Бірлігі жоқ ел тозады,бірлігі күшті ел озады» деген халық мақалы біздің елге айтылғандай. Әрқашан аспанымыз ашық болып,деніміз сау болып,Отанымызда тыныштық болсын.

